
 h. ‘E teuteuʻi fēfē nai ‘e he meʻá ni ‘a ‘Īsaia ke ne ‘alu atu ‘i he 
lotolotonga hono kakaí ‘o akoʻi kiate kinautolu ‘a e fakatomalá?

Ko e taha ‘o e ngaahi moʻoni māʻongoʻonga naʻe akoʻi 

mai ‘i hono ui ‘o ‘Īsaiá, ‘e lava ke fakamaʻa ‘etau 
taʻefeʻungá ‘i he Fakalelei ‘a Sīsū Kalaisí. Fakalau-

lauloto ki ha taimi ‘a ia naʻá ke ongoʻi ai ‘a e mālohi fai 

fakamaʻa ʻo e Fakaleleí ‘i hoʻo moʻuí.

 6. Hiki ‘a e fakamatala ko ‘ení ‘i lalo ‘i he ngaahi ngāue 
ke fai he ‘aho ní ‘i hoʻo tohinoa ki he ako folofolá:

Kuó u ako ‘a e 2 Nīfai 11–16 peá u fakakakato ‘a e lēsoni ko ‘ení 
‘i he (‘ahó).

Ko e ngaahi fehuʻi, fakakaukau, mo e ngaahi mahino makehe 
‘oku ou fie vahevahe mo ʻeku faiakó:

‘IUNITI 7: ‘AHO 2

2 Nīfai 17–20
Talateú 
Naʻe tohi ‘e Nīfai ‘i he 2 Nīfai 17–20, naʻe feinga ‘a 

‘Īsaia ke ne fakalotoʻi ‘a e tuʻi ‘o Siutá mo hono kakaí 

ke nau falala ki he ‘Eikí kae ‘ikai ki honau ngaahi kau-

ngātau fakamāmaní. Naʻe kikite ‘a ‘Īsaia ‘o ngāue ʻaki 

‘a e ngaahi sīpingá mo e ngaahi ‘atá—‘a e ngaahi faka-

tātā fakataipe pe ngaahi meʻa ‘oku nau fakafofongaʻi 

ha meʻa ‘oku akoʻi mo fakamoʻoniʻi ai ha ngaahi 

moʻoni mahuʻinga—‘a ia naʻe kau ki he ngaahi meʻa ‘e 

hoko ‘i hono ngaahi ‘ahó, ko e ‘aloʻi ‘o Sīsū Kalaisí, mo 

hono fakaʻauha ‘o e kau angahalá ‘i he Hāʻele ‘Angaua 

Mai ‘a e ‘Eikí.

2 Nīfai 17–18 
Naʻe tāpuakiʻi ‘a e puleʻanga ‘o Siutá ‘i he taimi naʻa nau 
falala ai kia Sīsū Kalaisí
Fakakaukau ki ha taimi naʻá ke fehangahangai ai mo 

ha meʻa fakamanavahē, koeʻuhí ke tokoni ia ‘i hoʻo 

teuteu ki he lēsoni ‘o e ‘aho ní. ‘Okú ke manatu nai ki 

he ‘uluaki meʻa naʻá ke faí? Feinga ke ke ‘iloʻi ‘i hoʻo 

ako ‘a e 2 Nīfai 17–18, ‘a e faleʻi ‘a ‘Īsaia kiate kinau-

tolu ‘oku nau fehangahangai mo ha meʻa faingataʻa pe 

fakamanavaheé? 

‘E fie maʻu ke ke ‘ilo ‘i hoʻo ako ‘a e 2 Nīfai 17–18, ki 

he puleʻanga iiki ‘e tolu ‘o Sīlia, ‘Isileli, mo Siutá, kae 

ʻumaʻā ‘a e ‘Emipaea ‘Asilia ‘oku lahi ange ‘aupitó, ‘a 

ia naʻe feinga ke ne ikunaʻi ‘a e ngaahi puleʻanga iiki 

ange ko ‘ení. Vakai ki he mape ko ʻení mo e saati ‘oku 

‘oatu fakataha mo iá.

Puleʻanga Sīlia ‘Isileli 
(ʻIfalemi)

Siuta

Tuʻi Lēsini Peka ‘Āhasi

Kolomuʻá Tāmasikusi Samēlia Selusalema

Lau ‘a e 2 Nīfai 17:1–2, pea sio ki he mapé. Ko hono 

‘uhinga ‘o e “ʻoku kau fakataha ‘a Sīlia mo ‘Ifalemi” ki 

he hoko ‘a e ongo fonuá ni ko e kaungā tau pe kuó na 

fai ha aleapau. Feinga ke ke fakapapauʻi pe ko hai ʻokú 

ne ‘ohofi ‘a haí? Fakatokangaʻi ange, ‘oku ‘uhinga ‘a e 

